
Amba Navaratnamalika 2

அம்பா³நவரத்நமாலிகா 2

ஶ்ரீமத்த்ரிபுராம்பி³காயை நம: ।
நித்யசிதா³நந்த³மயீம் நிருபமகு³ணகலிதலலிதலாவண்யாம் ।
நிகி²லநிலிம்பவரேண்யாம் நித்யஶரண்யாம் நமாமி பு⁴வநேஶீம் ॥ 1॥
பாபவிநாஶநநிரதாம் பாவநசரிதாம் பராவரைர்விநுதாம் ।
பரமத³யாரஸப⁴ரிதாம் பரஶிவத³யிதாம் நமாமி பு⁴வநேஶீம் ॥ 2॥
அநுபூ⁴திமாத்ரஸாராமகி²லோதா³ராமபாரக³ம்பீ⁴ராம் ।
அம்ரு’தபயோதி⁴விஹாராமருணாகாராம் நமாமி பு⁴வநேஶீம் ॥ 3॥
புண்யைகஸமதி⁴க³ம்யாம் புருதரநிஜமஹிமலப்³த⁴பாரம்யாம் ।
பூஜகஸந்ததிஸௌம்யாம் புரஹரஸாம்யாம் நமாமி பு⁴வநேஶீம் ॥ 4॥
ப³ந்தூ⁴ககுஸுமரக்தாம் ப⁴க்தஜநோத்³த⁴ரணப³ஹுவிதா⁴ஸக்தாம் ।
ப⁴வஹ்ரு’த³யஸாநுரக்தாம் ப³ஹுகு³ணயுக்தாம் நமாமி பு⁴வநேஶீம் ॥ 5॥
நிக³மலஸத்பரமார்தா²ம் நிஜஜநததிவிஹிதபரமபுருஷார்தா²ம் ।
நி:ஶ்ரேயஸைகஸார்தா²ம் நிகி²லஸமர்தா²ம் நமாமி பு⁴வநேஶீம் ॥ 6॥
அமராவநைகதீ³க்ஷாமஸுரவிபக்ஷாமஸாது⁴க்ரு’தஶிக்ஷாம் ।
அத்⁴வரதி⁴க்க்ரு’தத³க்ஷாமக்ஷாலக்ஷாம் நமாமி பு⁴வநேஶீம் ॥ 7॥
ராஜீவசபலநயநாம் மௌக்திகராஜீவ விஶத³ஶுப⁴ரத³நாம் ।
ராஜீவவிஜயிவத³நாம் ராஜ்யநிதா⁴நாம் நமாமி பு⁴வநேஶீம் ॥ 8॥
பீநோத்துங்க³ஸுவ்ரு’த்தஸ்தநயுக³ஜிதமத³நகும்பி⁴கும்ப⁴யுகா³ம் ।
ஶும்பா⁴தி³த³ம்ப⁴ஶமநீம் ஶம்பு⁴மநோஜ்ஞாம் நமாமி பு⁴வநேஶீம் ॥ 9॥
நவரத்நமாலிகாக்²யாமேதாமார்யாமுதா³ரஸவிஶேஷாம் ।
கு³ருராஜஸுக்ரு’திரசிதாம் த³யயா ஸாங்கீ³கரோது நிஜஹ்ரு’த³யே ॥ 10॥
இதி அம்பா³நவரத்நமாலிகா (2)ஸம்பூர்ணா ।
ஶ்ரீமத்³பி⁴ரண்ணயாசார்யை: விரசிதா

